
“Proiektu zabal, bateratzaile eta itxaropentsuaren alde”
HITZAURREA

EAJ-PNV eta EA alderdi politikoek, kontuan izanik azken urteotan erakundeetan izan duten lankidetza-harremana bientzat mesedegarria izan dela eta euskal gizarteak biziaren errespetuan, elkarrizketan eta herritarrek askatasunez adierazitako borondatearen errespetuan oinarritutako proiektu politikoak egiteko eskatzen diela, lehentasuneko helburutzat jotzen dute bi indar abertzaleen arteko lankidetza antolatzea.

EAJ-PNV eta EA alderdi politikoak gai dira gizarte osoari elementu eta jarrera egokiak eskaintzeko, horien bitartez denon artean integrazioaren eszenatoki berria eraiki dezagun, gure gizarte zabalean biltzen diren kultura eta tradizio ideologiko-politiko guzti-guztiei euren tartea eginez.

Horregatik, EAJ-PNV eta EA alderdi politikook, 2001-2005 bitarteko legegintzaldian lankidetzan jarduteko Oinarri Politiko eta Programatikoei buruzko Hitzarmen honen sinatzaileok, ahalik modurik eraginkorrenean saiatuko gara elkarrekin erakundeetan gehiengoa osatzen. Konpromiso hori betetzearren, elkarri hitz eman diogu koalizioa osatuko dugula 2001eko maiatzaren 13an egingo diren hauteskunde autonomikoetarako, agiri honetan dauden Oinarri Politiko eta Programatikoei eutsiz.

I. JARDUNBIDERAKO OINARRI POLITIKOAK

Gaur egun bizi dugun polarizazio politikoak ñabardurarik eta aukerarik gabeko etorkizuna erakusten dio gure gizarteari. Gure ustez, euskal gizarteak ez du onartzen blokeo egoera hau eta komunikazio, elkarrizketa eta akordio gehiago eskatzen du. Horregatik, esperantza eta ilusio gune bat ireki nahi dugu, honako lau printzipio hauetan oinarrituz:
(
Indarkeria eza eta giza eskubideak defendatzea; hau da:
· Indarkeria eta estortsio era guztiak gaitzetsi eta ETAri armak behin-betiko utz ditzala eskatzea.

· Indarkeria eta terrorismoa jasaten duten eta jasan duten pertsona guztiak eta giza eskubideak nahiz askatasuna urratu zaizkien pertsonak eraginkortasunez defendatzeko eta horiei guztiei elkartasuna erakusteko konpromisoa.

· Zorrotz errespetatzea giza eskubide guzti-guztiak eta pertsona guzti-guztien askatasuna.

(
Elkarrizketa Politikoa eta bere inplikazioak:
· Konpromiso argia elkarrizketaren alde, Bakea lortzeko helburuz eta gure gizartean dagoen normalizazio politikoaren eta elkarbizitzaren gatazka konpontzeko bidetzat hartuz.

· Elkarrizketa bultzatzea distentsioaren, leuntzearen eta tolerantzia demokratikoaren bitartez. Elkarrizketari uko egitea, konponbideari uko egitea da.

· Elkarrizketa irekia, inor baztertu gabe eta baldintza politikorik gabe, alderdi politikoen mahai batean, bakarrik bide baketsu eta demokratikoak erabiliz, gure proiektuak defendatzeko konpromisoa hartuz.

(
Euskal gizartearen erabakiak errespetatzea eta, ondorioz:
· Euskaldun gehienen nahiak orain arte sortutako Erakunde eta esparru juridikoak errespetatzea; baita ere, Erakunde nahiz esparru horiek aldatzeko eta eguneratzeko legitimotasun demokratikoa errespetatzea.

· Labur esanda, errespetua euskal gizarteari galde dakion eta, horrela, euskal gizarteak askatasunez, bakean eta demokratikoki erabaki dezan etorkizuna.

(
Gizartea eratzea; hain zuzen ere:
· Euskadi eratzeko konpromisoa, euskal gizartearen aniztasuna onartu eta onetsiz, eta integrazioa, aurrerabidea, gizarte justizia eta gutxien dutenekiko elkartasuna eredutzat hartuz.

· Guztiei irekitako eredua, integratzailea eta askatasun, ongizate eta elkartasun erreferentea izango dena, gure Herriak XXI. mendean aurrez aurre dituen aldaketa sakonak arrakastaz gainditzeko gai.

Gure konpromisoa, printzipio hauek defendatzea eta garatzea da, Euskadin itxaropen eta konponbidean oinarritutako aro berri bat irekitzeko.

La actual polarización política transmite a nuestra sociedad un horizonte cerrado y sin alternativas. Creemos que la sociedad vasca no acepta este escenario de bloqueo y reclama más comunicación, diálogo y acuerdos. Por eso queremos abrir un espacio a la esperanza y a la ilusión, sustentado sobre cuatro principios básicos:

No violencia y defensa de los derechos humanos, que representa:

· El rechazo de todo tipo de violencia y de extorsión y la exigencia a ETA del abandono definitivo de las armas.

· El compromiso de defensa activa y de solidaridad con todas las personas que hayan sufrido y sufren la violencia y el terrorismo, y con todas las que sufren cualquier vulneración de los derechos humanos y de las libertades.

· El respeto escrupuloso de todos los derechos humanos y de las libertades de todas las personas, sin distinción.

Diálogo Político, que implica:

· El compromiso inequívoco con el diálogo para alcanzar la paz y como camino para afrontar la solución, tanto del conflicto de normalización política como el de convivencia existente en nuestra sociedad.

· Propiciar el diálogo con iniciativas de distensión, de humanización y de tolerancia democrática. Negar el diálogo es negar la solución.

· Un diálogo abierto, sin exclusiones y sin condiciones políticas en un foro de partidos en que sus integrantes nos comprometamos a defender nuestros proyectos por vías exclusivamente pacíficas y democráticas.

Respeto a las decisiones de la sociedad vasca, que supone:

· El respeto a las instituciones y a los marcos jurídicos construidos hasta ahora por la voluntad mayoritaria de los vascos y de las vascas, y el respeto, también, a la legitimidad democrática de las opciones de cambio, actualización y de modificación de los mismos.

· El respeto, en suma, a que la sociedad vasca sea consultada para que pueda ejercer su derecho a decidir libre, pacífica y democráticamente su propio futuro.

Construcción social, que constituye:

· El compromiso con la construcción de Euskadi desde el reconocimiento y aceptación de la pluralidad de la sociedad vasca sobre la base de un modelo de integración, de progreso, de justicia social y de solidaridad con los más desfavorecidos.

· Un modelo abierto a todos, integrador y que sea un referente de libertad, bienestar y de solidaridad, capaz de afrontar con garantías los profundos cambios y transformaciones que nuestro Pueblo debe superar en el siglo XXI.

Es nuestro compromiso defender estos principios e impulsar su desarrollo para abrir una nueva etapa de esperanza y de solución para Euskadi.

II. ABIABURU POLITIKOEN GARAPENA

PROGRAMAREN OINARRIAK

“Bai bizitzari - Bai elkarrizketari - Bai euskal gizartearenganako begiruneari”

EAJ-PNV eta EAk oraindik indarrean daukate Gobernua osatzeko Koalizioari buruzko Hitzarmena, 1999-2002 legegintzaldirako sinatu zutena. Beraz, dagoeneko euren helburu programatikoetako batzuk garaturik dituzte. Beste batzuk, beharbada, egokitu edo zehaztu egin beharko dituzte, eta, azkenik, hauteskunde programara bilduko diren hainbat ekintza antolatu beharko dituzte, ezinbestez, gaurko erronka berriei aurre egiteko.

Garrantzi eta eragin handiko gaiak landu beharra dago hainbat alorretan, esate baterako gizarte gaiak, hezkuntzaren eremukoak, azipegiturak, kultura, erakundeak eta abar. Bi alderdiek uste dute euskal gizarteari argi eta garbi azaldu behar diotela euren programaren eskaintza zertan datzan, ekintza guztien zehaztasunak emanez.

Bi alderdi politikook dagoeneko taxuturik daukate euren abiaburu politikoen oinarrizko eskema, honako alor hauek lantzeko: bakerako eta elkarbizitzarako eszenatoki berria, Euskadiren autogobernurako proiektua, Euskadiko gizarte osoaren konpromisoa ongizatearen estatuaren puntako eredua lortzeko, eta gizarte-kohesioaren sustapena hizkuntza eta kulturaren bitartez.

Hona hemen zeintzuk diren konpromiso horien ildo nagusiak:

1.- Konpromiso etikoa, konpromiso demokratikoa eta konpromiso politikoa.

Euskal Herriak bere geroa bakean eraikitzeko eskubidea dauka. 

Euskal herritarrok aldarrikatu egiten dugu bakean eta aske bizitzeko eskubidea dugula eta gizaki ororen bizitza eta duintasuna errespetatu egin behar direla.

Bakea lortzea da EAJ-PNV/EA Koalizioaren helburu nagusia, gutariko bakoitzaren eta denon eginbeharra, eta ez dugu etsiko bakea lortu arte.

Bakea, normalizazio politikoa, elkarbizitza eta Euskadiko gizarte-eraikuntza izango dira gure helburu nagusiak, beraz, hurrengo legegintzaldirako Gobernu programa egiteko orduan, eta aurrerantzean ere, une oro helburu horiexek gidatuko dute gure estrategia politikoa.

Gure herriak denbora gehiegi egin baitu indarkeria bere baitan jasaten. Gure gurasoek jasan zuten, eta gurasoen gurasoek ere bai. Guk geuk jasaten dugu, geure seme-alabek ere jasaten dute.

Ez dugu amore emango, inola ere ez dugu onartuko indarkeriak gure artean irauterik. Ezta ondorengo belaunaldiei gogorkeriak jotako gizartea uzterik ere. Zatiketa eta areriotasuna gure herritik ezabatu egin nahi ditugu.

Bakearen alde egindako ahaleginetan zerbait ikasteko aukera izan dugu: inori ez zaiola utzi behar proiektu politiko jakin bat inposatzen Bakea lortzeko aitzakian, eta, era berean, inori ez zaiola Bakearen lorpena aurretiazko baldintzatzat ezarri behar, bere legezko proiektu politiko demokratikoaren alde egin dezala onartzeko.

Ikasitakoak gogoan, euskal gizartearekin batera berriro ere abiatu nahi dugu Bakea eta normalizazio politikoa lortzeko konpromisoaren bidean.

EAJ-PNV/EA Koalizioak Bakerako eta elkarbizitzarako eraiki nahi duen eszenatokiak hiru zutabe nagusi ditu:

Pertsona guztiek daukaten BIZITZARAKO ESKUBIDEA eta askatasunerako eskubidea.

Gizarteko elkarbizitza lortzeko eta normalizazio politikora iristeko ELKARRIZKETA POLITIKOA.
Euskal herritarren hitzari ERRESPETUA.
Zalantza izpirik ez dugu, BIZITZA, ELKARRIZKETA eta ERRESPETUA hartu behar ditugu oinarri geure Herriaren Bakea eta normalizazio politikoa lortzeko eta elkarbizitza antolatzeko.

Abiaburua: bizitzarako eskubidea, eta beraren aldeko jarrerak:

-Indarkeriarik eza, giza eskubideak eta pertsona ororen askatasuna defendatzeko konpromiso etikoa.

-Euskal gizarteak argi eta garbi gaitzetsi behar ditu indarkeria eta estortsioa, eta ETAri armak behin betiko uzteko eskatu behar dio.

-Benetako elkartasuna agertzea indarkeria eta terrorismoaren ondorioak jasaten dituzten pertsonei, eta, oro har, nola edo hala giza eskubideen urratzeak jasaten dituzten guztiei.

Tresna: elkarrizketa politikoa, eta beraren aldeko jarrerak:

-Elkarrizketa eta arrazoimenaren aldeko konpromisoa, Bakea lortzeko tresnak diren aldetik, eta hala normalizazio politikoaren inguruko gatazkari nola gure gizarteko elkarbizitzaren inguruko gatazkari irtenbidea emateko bideak diren aldetik.

-Elkarrizketa bideratzeko konpromisoa, distentsioa, gizatasuna eta tolerantzia demokratikoa direla bide. Izan ere, elkarrizketari uko egitea gatazka konpontzeari uko egitea da.

-Elkarrizketan denak onartzea, hots, inor baztertu gabe eta baldintza politikorik ezarri gabe alderdien arteko foroa osatzea, eta kide guztiok konpromisoa hartzea geure iritziak eta proiektuak bide baketsu eta demokratikoetatik defendatuko ditugula.

Konponbidea: euskal gizarteak hartzen dituen erabakiak errespetatzea, eta horren aldeko jarrerak:

-Euskal herritarren gehiengoaren oniritziarekin orain artean sortu ditugun lege-esparruak eta erakundeak errespetatzea, eta, era berean, lege eta erakunde horiek eraldatzeko eta eguneratzeko asmoak errespetatzea, demokrazian zilegi direlako.

-Azken batean, euskal gizarteari kontsulta egiteko aukera errespetatzea, bere geroa bakean eta demokrazian erabakitzeko daukan eskubidea askatasunez erabili ahal izan dezan.

2.- Euskadiren autogobernurako konpromisoa.

EAJ-PNV eta EAren iritziz, lehenbailehen bete behar dira Gernikako Estatutuaren agindu guztiak, Eusko Legebiltzarrak transferentziei buruzko txostenetan behin eta berriro adierazi izan duen bezala. Estatutua erabat betetzea baztertu ezinezko eta lehenetsi beharreko premia da.

Lehentasuneko helburu hori albora utzita, eta arestian aipatu ditugun abiaburuetariko bat gogoan (hau da, euskal gizarteari kontsulta egiteko aukera aintzakotzat hartu behar delakoan, bere etorkizun politikoa askatasunez, bakean eta demokrazian erabaki ahal izan dezan), EAJ-PNV eta EAk berriro ere adierazi nahi dute elkarrizketa eta negoziaketaren bideak jorratzeko prest daudela ordezkaritasuna duten indar politiko guztiekin batera, eta horretara, ahalik eta adostasunik zabalena lortu nahi dutela, gure herria erabateko normalizazio politikora irits dadin.

Hala, bada, EAJ-PNV eta EAk euskal herritarrei hauxe agintzen diete: aurrean aurkeztu dituzten proposamen juridiko-politiko horien alde egingo dutela, ordezkaritasuna duten gainerako alderdi politikoekin batera osatutako negoziazio-gune demokratikoan, eta beti ere begirunea izango dietela Euskal Herrian dauden aukera politiko desberdin guztiei, baita aukera horien emaitza den borondate demokratikoari ere.

Beraz, Euskal Herriak bere autodeterminazio-ahalmena aintzatetsi dakion daukan eskubidea Eusko Legebiltzarrak 1990ean onartutako eran geureganatu, defendatu eta arautu beharra abiapuntu harturik, EAJ-PNV eta EAk, Euskadirentzako esparru politikoaren garapenaren inguruan egingo dituzten proposamenetan, aintzat hartuko dituzte Europako eraikuntza-prozesuaren unean uneko inguruabarrak, eta autogobernuaren markoan behar diren aldakuntzak egitea sustatuko dute, Europa berriak politikaren, gizartearen eta kulturaren alorretan euskal gizarteari ekartzen dizkion beharrizan berriak egokiro ase daitezen.

Hasierako eszenatoki horretan, EAJ-PNV eta EAk gaurko Estatutua eta Euskadiko botere politikoa hartzen dituzte oinarri, eta herritarren eta alderdi politikoen topaketarako prozedura demokratikoa baliatu nahi dute, alegia, aukera guztiek askatasunez parte hartzea bermatuko duen prozedura, egoki diren antolamendu juridikoak integratu eta moldatzeko behar diren urratsak eragingo dituena, eta harreman-markoa eta berme-markoa sortaraziko dituena. Horrenbestez, EAJ-PNV eta EAk abiaburu eta helburu nagusi hauek aurkezten dituzte:

a) Euskal gizartearen erabakiekiko begirunea eta euskal gizarteak bere geroa erabakitzeko daukan eskubidea aintzat hartzea:

· Euskal herritarren gehiengoaren oniritziarekin orain artean sortu diren lege-esparruak eta erakundeak errespetatzea, eta, era berean, lege eta erakunde horiek eraldatzeko eta eguneratzeko asmoak errespetatzea, demokrazian zilegi direlako.

· Euskal gizarteari kontsulta egiteko aukera errespetatzea, bere etorkizuna askatasunez, bakean eta demokrazian erabaki ahal izan dezan.

· Euskal Herriari autodeterminaziorako eskubidea aintzatestea Eusko Legebiltzarrak 1990ean onartu zuen eran, hau da, Euskal Herriak egokien deritzen erakunde-harremanak ezartzeko eskubidea duela, eta, beti ere, gaur egun bere baitan eratuta dauden eremu politiko eta administratibo guztietako herritarren borondatea bete behar duela adieraztea.

b) Autogobernu politikoaren eduki materiala berriro definitzea.

Euskadik bere elkarbizitzaren eta bere eskumenen markoa osatzeko eskubidea dauka, eta marko horrek barruan hartzen ditu alderdi material hauek, besteak beste:

· Gai sozioekonomikoen, lan-harremanen eta gizarte-babesaren gunea, geure-geurea, eta erabateko eskumenaz gobernatuko duguna.

· Ekonomia, zerga eta finantza alorreko autonomia-araubidea, izaera orokorrekoa, eta Europako Batasunean alor horretan dauden gainerako araubideen parekoa.

· Erakundeen autoantolamendurako ahalmen osoa (autogobernurako erakundeak, barne-egituraketarako erakundeak, funtzio publikoa, botere betearazlearen eta epai-boterearen diseinua, etab.).

· Geure hezkuntza-sistema, kultura-sistema, kirol-sistema eta abar.

· Euskal erakundeek eremu guztietan, nazioarteko eremuak barne direla, bermeak izateko eta parte hartzeko markoa.

c) Euskal lurraldeetako erakundeen arteko harremanak bideratzea.

Berezkoak ditugun eskubide historikoak eta gure borondate politikoaren arabera, EAJ-PNV  eta EAk esaten dute gaur egun Euskal Autonomia eta Nafarroako Foru Komunitatea diren lurraldeek eskubidea dutela erakundeen arteko era guztietako harremanak ezartzeko, eta ezin zaiela aplikatu inolako araurik horien arteko federazioa ekiditeko.

Halaber, Iparraldeko euskal lurraldeekin elkartasunean edo/eta lankidetzan jarduteko edozein modalitateri ekiteko askatasuna bermatu behar da, eta horien muga bakarrak herritarren eta horiek eskuordetzen dituzten erakundeen borondateak ezarriko dituenak izango dira.

d) Gure esparru juridiko politikoa Europako errealitate berriari egokitzea eta Europan eta munduan gure geure ahotsa izatea

Nahitaezko kontua da Europako testuinguruan Euskal Herriaren Eskubide Historikoak  eguneratzea eta  horretarako funtsezkoa da euskal erakundeek presentzia zuzena izatea Europar Batasunean, bai gure identitate bereiztua eta baita gure eskumen eta politika publikoak eskuordetzeko eta defendatzeko ere. Horregatik, EAJ-PNV  eta EAk uste dute Euskadik subjektu politiko mailan izaterik eduki baduela aintzatestetik abiatuta ezaugarri hori Europar Batasunean eraginkor bihurtzeko bitarteko eta erabakiak hartzea taxutu behar dela.      

3.- Gizarte konpromisoa: Euskadin estatu sozial aurreratua duen eredua lortzeko.

EAJ-PNV  eta EArentzat  azken urte hauetan Autonomia Erkidegoan egin den gizarte politika bat etorri da arlo ekonomikoan eta euskaldunon bizitza mailan lortu diren aurrerakuntzekin, eta horien araberako eta horiekiko bateragarria izan da, eta, hori ez ezik, aldi berean, argi esan behar da gure hurbileko inguruan bilatzen hasiz gero benetan Europako beste herrialde batzuekin erkatzeko moduko mailak eskuratu ditugula. Dena dela, triunfalismoan erori gabe eta egunera arteko ikuspegiari eutsita, argi daukagu oraindik ere asko dela egiteke dagoena. Horregatik bi alderdiok bat gatoz eredu aurreratuaren zimenduak ezartzeko beharrizanean, Euskadiko estatu sozialak eredu orekatua, duina eta solidarioa izan dadin, eta horrek erabateko lehentasuna du biontzat; eragiketa hauek guztiak, barneari begi,  pertsonen eta lurraldeen arteko desoreketan erori gabe landu behar dira, eta, kanpoari begi, halaber, beharrezkoa da lankidetzaren ildoa jorratuz.      

Ildo horretatik, Euskadiko estatu sozial aurreratua eraiki nahi dugu, helburu hauek betetzeko:

· Ongizate politiken oinarria pertsonen eskubide indibidualetatik abiatuta eraikitzea.

· Lan merkatua bermatzea eta horrekiko irisgarritasuna sustatzea, kalitatezko enplegua bultzatuz, enplegu osoaren lorpenari begira.

· Jende guztiaren oinarrizko beharrizanak asetuko direla bermatzea eta gizarte bazterkeriaren aurkako borrokari planteamendu berriak ematea.

· Lehentasuna ematea lurralde eta talde kaltetuenei.

· Gizarte-batasuna sustatzen eta bultzatzen jarraitzea, hizkuntzaren eta kulturaren bitartez.

Argi dago oinarri hauek guztiak abian jartzeko erakundeetako maila guztien eta maila politiko eta sozial guztien adostasunaren lankidetza eta eskuhartzea behar dela, eta  EAJ-PNV  eta EAk, berriz ere, arestian aipatu diren oinarri horiek era egokian kudeatzeko beharrezko bitartekoak ezartzeko konpromisoa berresten dute.

1) Ongizate politiken oinarria pertsonen eskubide indibidualetatik abiatuta eraikitzea.

Azpimarratu behar da joan den 2000 urtearen amaieran parlamentuan Gizarte Eskubideen Gutuna onetsi zela. Bada, testu horretan dagoen filosofiari jarraiki gaur egun derrigorrezko kontua da ongizate politikaren oinarriak pertsonen eskubide indibidualetan finkatzea eta, bereziki, abiaburu nagusitzat gizaki batek bizitza proiektu independentea burutzeko behar duen gaitasun horren eskubidean.

Gizarte Eskubideen Gutun horrek ezarri duen esparruari dagokionez, EAJ-PNV eta EAk hitza eman dute ondoko hauek beteko eta sustatuko dituztela:

a) maila egokia izango duen gizarte babesa, oinarrizko beharrizanak asetzea bermatuko duena eta, bereziki, gizarteko talde kaltetuenak aintzatetsiko dituena.

b) osasunaren babesa eta osasunaren arloko laguntza eta prestazio egokiak, unibertsala izango den osasun zerbitzuaren bidez gauzatuko dena eta egun oraindik jorratu gabe dauden esparru sozio-sanitarioetara heltzeko ikuspegia duena.

c) kalitatezko hezkuntza, pertsonak XXI. mendean izan behar duen garapen integrala ahalbideratuko duena. Prestakuntzara heltzeko eskubidea unibertsalizatu eta zabalduko da, hala prestakuntza arautuari nola arautu gabeari dagokionez, testuinguru eleanitzean eta integraziozkoan. Hezkuntza honek askotarikotasuna, eskuhartzea eta erantzukidetasuna bezalako baloreak bultzatuko ditu eta gizarte eta kultura mailako bateratasuna bermatuko du, eta baita aukera berdintasuna ere.

d) etxebizitza duin eta egokia, edonork eskuratzeko modukoa, horretarako lurraldearen antolakuntza solidaritatezko jarduketetarako herri sustapen mailako bitartekoak erabiliz, gizartearentzat, oro har, bizitza kalitate maila hobea ekarriko duena.

e) ingurumen babestua, bitartekoak eusteko moduan garatuz eta aprobetxatuz; halaber, lurraldeen arteko oreka bilatzea eta ondare naturala zaintzea eta lehengoratzea.

2) Lan merkatua bermatzea eta horrekiko irisgarritasuna sustatzea, kalitatezko enplegua bultzatuz, enplegu osoaren lorpenari begira.
Langabezia arazo sozial oso larria da, bidegabea, eta Europar Batasuneko herrialde guztiak ukitzen ditu. Aldi berean, enplegua gizarte honetan gaizki banatuta dagoen ondasuna da, talde jakin batzuk –batez ere gazteak eta emakumeak-  gehiago igartzen dutelako horren gabezia.

Lehenengo eta behin esan behar da azken urte hauetan Euskadin sortu den enpleguak itxaropentsu egoteko aukerak ematen dizkigula baina, hori gorabehera, errealitatea gordina da eta onartu behar da pairatzen ditugun langabezia tasa horiek arintzeko alde batetik beharrezkoa dela erabateko lehentasun estrategikoko dedikazio politikoa eta, bestetik, kudeatzeko jarduketa zuzenak, batzuekin eta besteekin enplegua sortzeko giro egokia sortarazteko –zilegi den giroa, alegia- abagune makroekonomikoetan eraginez,  egiturazko aldarazpenak eginez, laneratzeko gaitasunak sustatzeko jarduketa positiboak abiaraziz, enpresa izpiritua piztuz, berrikuntzarako eta aniztasunerako ahalmena sustatuz eta, argi daukagu, aukera berdintasuna hedaraziz.

EAJ-PNV/EA koalizioak uste du, Europar Batasuneko multzoko gailurretan diseinatu den Europako Estrategien esparruaren ildotik, Euskadin hasiko den legegintzaldian enpleguaren arloan bizi dugun egoera erreala kontinentekoari hurbilarazteko, gizarte-konbergentzia lortzeko eta lanaren arloa sendotzeko ahalegin gehigarriak egin beharko direla, gure jarduera- eta okupazio-tasak Europako batezbestekoen pare kokatzeko batik bat, kudeatzerakoan ondoko ardatz hauek betez:

· Enplegua sortzea eta egon dagoen enplegua sendotzen jarraitzea, eta horren kalitatea hobetzea, hala laneko istripuen esparruan nola egun gehiegizkoa den behin-behinekotasun eta prekarietatean.

· Elkartasun eta banaketarako formulen garapena aztertzea eta sustatzea, batez ere Lan Harremanetarako Kontseiluaren barruan eztabaidatu diren ekimenen emaitzako erabakiak kontuan hartuta eta erabaki horiek bultzatuta.

· Enpleguaren arloko politikaren diseinu eta garapen propioa sustatzea, Europan egiten denarekin bateragarria eta gure arazo zehatzei aurre egiteko gai dena, batez ere emakume eta gazteen artean dagoen langabezia tasari dagokionez.

· Jarduera ekonomikoaren eta enpleguaren sustapenean, eta baita hezkuntza, prestakuntza  eta ikaskuntzaren politiketan ere, finkatuko diren bitartekoak diseinatzea. Bitarteko horiei esker zilegi izango da ekimen pribatuaren eskuhartze erabakigarria, norbanakoen,  enpresen, gizarte partzuergoaren eta Euskadiko  erakunde errealitatearen arteko ahalegin ekonomikoak eta beste mota batzuetakoak arautzeko aukera baztertu gabe.

Azkenik, EAJ-PNV/EA koalizioak argi dauka ezen, nahiz eta Eusko Jaurlaritzak hartu dituen ekimen ugari horiek positiboak izan –eta, horrexegatik, horiek bultzatzen jarraitu behar da–, oraindik ere behar-beharrezkoa dugula erabakitzeko eta enplegu-zerbitzuak oso-osorik kudeatzeko ahalmena, gizarte, lan eta Gizarte Segurantzaren arloetako legeak egiteko ahalmena barne dela, enpleguari eta gizarte-babesari buruzko politikak antolatu ahal izateko.

3) Jende guztiaren oinarrizko beharrizanak asetuko direla bermatzea eta gizarte bazterkeriaren aurkako borrokari planteamendu berriak ematea.
Gizarte bazterkeria bizitza independentea garatzeko bitarteko pertsonal,  sozial eta ekonomiko nahikorik ez edukitzean datza. Dena dela, gizarte bereizkeria ez da beti pobreziarekin identifikatu behar, nahiz eta  horixe izan gehien igartzen eta ikusten den ezaugarria, eta, aldi berean, nahiz eta neurri handian bazterkeria prozesuak eta egoerak enplegu gabeziaren emaitza izan, esan behar da bereizkeria horren arrazoia ez dela bakarrik hori izaten.

Ondorioz, EAJ-PNV eta EAren  aburuz  bazterkeriaren aurka borrokatzeko politikak horren ustezko jatorriarekiko era lokabean egin behar dio aurre errealitate horri, hau da, arrazoia gorabehera (langabezia, soldata baxua, familiaren haustura egoera, gutxiengo etniko bateko kide izatea, gaixotasuna, minusbalia edo gaigabezia, alkoholzaletasuna, drogamenpekotasuna edo beste edozein antzeko arazo). 

Bazterkeria termino horietan definitzeak, horien zioak egiturazkoak direla aintzatesteak, horien emaitzek pilatzeko duten jokaerak eta horien adierazpenen dimentsio askotako izaerak kontuan hartuta derrigorrezkoa da eskuhartze globala eta EAJ-PNV eta EA horri ekiteko prest gaude. Gizarte bazterkeria ezabatzeko eskuhartze orokor horrek bai arlokako jarduketak (lana, hezkuntza, sanitatea, etxebizitza, kultura, etab.) eta bai  bereizkeria egoeraren emaitzak ekiditeko edo arintzekoak eskatzen ditu. Azken finean, eraginkortasun handienarekin arlokako politikak eta gizarte ongizate politikak koordinatu behar ditugu, jendea gizarteratzeko beren beregi planifikatutako markoan, eta lehentasuna eman behar diegu gizarteratze eta laneratzearen arloko politika eraginkorrei.

Politika pasiboei dagokienez, Gizarte Eskubideen Gutunak dituen  berrikuntzetatik adierazgarrienetakoak oinarrizko errentaren ezarpena eta horren zenbatekoa profesioen arteko gutxieneko soldataren portzentaiarekiko erlazioaren arabera ezartzea dira. Beraz, batez ere Gizarte Bazterkeriaren aurkako Legeak eta Gizarte Eskubideen Gutunak osatzen duten legezko esparruan, koalizio honek konpromisoa eman du jende guztiak gutxieneko errenta jasoko duela (oinarrizko errenta), eta horrekin batera oinarrizko beharrizan materialak estaltzeko eta hertsiki arrazoi ekonomikoengatik gertatzen den bereizkeria ekiditeko prestazio osagarriak (gizarte larrialdietarako laguntzak) jasoko dituela. Ildo beretik, hitza eman du prestazio horien muntak pixkanaka egokitu eta gehituko dituela, zertarako-eta  pobrezia egoeran bizi diren taldeen bizitza duina bermatzeko, aldi berean elkarbizitza-unitatearen kideak kontuan hartuta.    

Dena den, gizarteratzea ezin da konpondu bakarrik pobrezia ekiditeko prestazio ekonomikoen bidetik. EAJ-PNV eta EAk uste dute gainditu egin behar dela egun gizarte laguntzaren esparruan dagoen  iritzi nagusia, hots, prestazio ekonomikoak jasotzeko egintza pasiboa dela, eta ulertarazi behar da prozesu dinamikoa dela, denon eskuhartzea eskatzen duena, eta xedetzat pertsona hori gizarteratzea eta laneratzea duela. Horregatik, koalizio honek hitza eman du gizarteratzeko politika aktiboak sustatuko dituela, hau da, bizirik irauteko beharrezko gastuak bermatu eta estali ondoren, bereizkeria egoera horretan murgilduta dauden pertsona horiek zuzenean gizarteratzeko eta laneratzeko jarduketak planteatuko dituztenak, batez ere gizarteratzeko hitzarmenen eta beste eragiketa batzuen bidez, esaterako enplegu sustapenak, Auzolan egitaraua edo gizarteratzeko enpresen sustapena.

4) Lehentasuna ematea lurralde eta talde kaltetuenei.

EAJ-PNV eta EArentzat elkartasun, berdintasun eta gizarte justizia terminoek zentzu osoa izateko beharrezkoa da lurralde mailan alderik kaltetuenei jaramon egitea eta, maila pertsonalean eta gizaki mailan, laguntza hori gehien behar dutenen beharrizanak asetzea.

Horren guztiaren ondorioz EAJ-PNV eta EAk bermatu dute oro har gizarte zerbitzuen politika garatuko dutela, batez ere taldetik kaltetuenetan finkatuko dena, gure gizartean laguntzarik gehien behar dutenei jaramon egingo diona, gizarte bazterkeriaren sailkapenaren barruan dauden pertsonei, hau da, ezgaitu, beharrizan egoeran bizi diren gazte, guraso bakarreko familia, pobrezia egoeran bizi diren zahar, inoren menpean bizi behar duten zahar, arrisku eta babes gabezia egoeran dauden ume eta nerabe, drogamenpeko, inmigrantei eta abarri, eta hori guztia elkartasun aktiboa eta gizarte justizia kontuan hartuta egingo du, helburua gure gizarte ongizate sisteman birbanaketa politikarako oinarrizko tresna bihurtzea izango dela.

Halaber, EAJ-PNV eta EArentzat elkartasunak, argi eta garbi, lurralde osagaiak ditu. Ildo horretatik, koalizio honek, gure Erkidegoaren batura sozial eta lurralde mailako batura lortzeko, konpromisoa hartu du kontuan hartuko dituela hiriko eta landa esparruko berezitasunak, eta lurraldeen arteko orekak berriz lortzeko jarduketak sustatzen jarraituko duela, hala arlokako politiketan izango duten zaintza bereziaren bidez nola baterako plan integralen bidez,  eta, ahal den guztietan, erakundeen arteko  planetan, adibidez, Izartu Egitarauaren fase berrietan egingo den bezala, berariazko zaintza merezi duten Autonomia Erkidegoko eskualde, alde eta udalerrietan bereizkeria positiboa aplikatzeko tresnak diseinatuko dituena.

5) Gizartearen kohesioa sustatzea kulturaren eta hizkuntzaren bitartez.
EAJ-PNV eta EA alderdi politikook kulturaren eta hizkuntzaren alorrean sustatu nahi dugun politikak ezaugarri hauek ditu: bateratzailea, uste dugulako kultura eta hizkuntza integraziorako tresnak direla eta herritar guztiek ondasun horiez gozatzeko eskubidea dutela; orientazio anitzekoa, hots, euskal gizartean biltzen diren tradizio desberdinenetatik edaten duena; grapenaren sustatzailea, aberastasun izpiritual eta gizatiarra eta, aldi berean, bizitza-kalitatea sortzeko; dinamikoa, hau da, gaurko erronkei eta globalizazioak eskaintzen dituen aukerei helduta, Euskal Herriko kulturgintza Europako eta nazioarteko kulturgintzaren zirkuituetan sarraraziko duena; eta modernoa, hau da, batera hartuko dituena mundu zabaleko gauzak eta bertokoak, publikoak eta pribatuak, tradizioa eta berrikuntza, gehiengoen kultura eta gutxiengoen kultura, balio horiek kontrajartzen dituzten planteamendu zaharkituak gainditurik.

Euskarak, oraindik ere, ekintza positiboko politikaren beharra dauka. Horretarako, EAEn badugu geure lege eta arauen markoa, eta, euskal herritarrek ematen dioten erabateko babesari esker, gaur egun marko hori dugu erreferentziarik onena, herritar guztiok, apurka-apurka, geure hizkuntza ofizialetatik edozein erabili ahal izan dezagun hizkuntzaren erabileraren eremu guztietan. 

Euskararen eta euskal kulturaren aldeko ekintza positiboa sustatu nahi dugu, beraz, kultura eta hizkuntza anitzeko ingurune batean, eta horrexek bereizten gaitu, argi eta garbi bereizi ere, muturreko jarrera hartzen dutenengandik: batzuek elebitasuna onartzen omen dute bai, baina ez dute inolako politikarik proposatzen benetako elebitasuna lortzeko, eta ez dute nahi ekintza positiboko neurri bat bera ere hartzerik; beste batzuek euskararen erabateko normalizazioa eskatzen dute, baina ez dute kontuan hartzen gure benetako egoera soziolinguistikoa eta uko egiten diote elebitasunari. EAJ-PNV/EA koalizioak, aldiz, euskararen aldeko ekintza positiboko hizkuntza-politika egin nahi du hizkuntza-aniztasunaren ikuspegitik, gure herriaren errealitate soziolinguistikora moldatzen den politika malgua, herritar gehienek nahi duten erritmoan aurrera egingo duena.

Bide horretan gauza hauek egiteko konpromisoa hartzen dugu: hezkuntza-eredu guztiak hobetu; Europako beste hizkuntza batzuen irakaskuntza areagotu; buru-belarri lan egin, bereziki, informazioaren eta komunikazioaren teknologia berrien alorrean euskarari bultzada emateko, lehenengo urratsak dagoeneko eginak baititu; eta euskara eta euskal kultura indarberrituko dituen Erakunde bat sortu, gure kulturaren eta hizkuntzaren berri eman dezan eta mundu zabalean sakabanaturik dauden euskal herritarren elkarteekiko loturak sendotu ditzan.

III. HAUTESKUNDEETARAKO KOALIZIOA ETA LEHENDAKARIGAIA
EAJ-PNV eta EAk geure gain hartu nahi dugu Eusko Jaurlaritzaren buruzagitza, hitzartu ditugun oinarri politiko eta programatikoei loturik. Asmo horrekin, Juan José Ibarretxe, oraingo lehendakaria, hurrengo hauteskundeetan lehendakarigai aurkeztuko dugu.

IV. HAUTESKUNDEEN ONDOKO LANKIDETZA - NEGOZIAZIOA

Hauteskundeetarako hitzarmen hau sinatu duten EAJ-PNV eta EA alderdi politikoek erabaki dute testu honetan ezarri diren Oinarri Politiko eta Programatikoak, bereziki bakeratze eta normalizazio politikoari buruzkoetan, 2001-2005 laurtekoko Gobernurako Programaren ardatz nagusia ez ezik, beharrezkoa balitz, oinarrizko ardatzak izango direla euskal ganbarako parlamentuko taldearekin edo taldeekin bidezko akordioak negoziatzerakoan, berdin da horiek gobernu mailakoak zein parlamentuko lankidetzaren mailakoak izan. 

EAJ-PNV eta EA

